
Wodhote kiiro ….. /2012 

Sidaamu Dagoomu Qoqqowi Mootimma Qoqqowu Mereerishi Uurrinshubbara Albiidi 

Zoonera Loosanni Keeshitino Mootimmate Loosaasine Yannate Geeshsha Gaamate         

Fultino Wodho 

 

Sidaamu dagoomu qoqqowi mootimma IFDR Bayiriidi Seeri garinni haarotenni uurrinoha ikkasinni 

lallawunni uurritinoti qoqqowu mereershshi mootimmate uurrinshubba harancho yanna giddo loosu 

giddora e’anno gede assa hasiisannohura; 

 

Wole widoonni albiidi qoqqowinni gashshootu taqqa ikkite uurritinoti sidaamu zoone diigantinota 

ikkasenni zoonete taqqira loossanni keeshitinota mannu wolqa fince agura gara ikkitanokkihuranna 

haaru qoqqowira kalaqantino mootimmate uurrinshubbara heedhanota loossate tantano ikkadu garinni 

xiinxallo assatenni gumulla geeshsha haarotenni kalaqantino qoqqowu uurrinshubbara albiidi zoonera 

loosanni keeshitinoti mannu wolqa qoqqowu moottimmate uurrinshubba giddo yannate geeshsha 

gaamante loosanno gede assa hasiissanota ikkitinohura;  

 

Yannate geeshsha gaamanniti mannu wolqa albiidi zoonera noonsa loosu deeranna damooza amadino 

garinni gaamante loosanno gede seerunni mura hasiisinohura; 

Sidaamu dagoomu qoqqowi moottimma jeefisiisaanote amaale mini Sidaamu Dagoomu Qoqqowi 

Mootimma Rosamino Mootimmate Loosira Albi Qoqqowinni Fultino lallawubba Loosu aana 

Hosansa sufantanno Gede Fajjate Lallawa quwa 3 te fajinonni qoqqowu mootimmate loosaasine 

lallawi kiiro 175/2011 quwa 29(2) nna 96(1) garinni tenne wodho fushshino.   

 

1. Haranchcho Su’ma 

 

Tenne wodho “Sidaamu Dagoomu Qoqqowi Mootimma Qoqqowu Mereerishi 

Uurrinshubbara Albiidi Zoonera Loosanni Keeshitino Mootimmate Loosaasine Yannate 

Geeshsha Gaamate Fultino Wodho Kiiro …/2012” yine woshshinara dandiinanni.  

 

2. Tiro 

Qaalu ho’ro wole tiro uyiitannota ikka hoogguro tenne wodho giddo፡ 

1. “Qoqqowo” Yaa sidaami dagoomi qoqqowooti. 

2. “Aliibi zoone” yaa sidaamu dagoomu qoqqowi mootimma kalaqantara alibaanni sidaamu 

daga gashshootu mereerishsha ikkite wodiidi daganna dagoomu qoqqowinni kalaqante 

keeshshitinonna Ella 27/2012 m.d nni hanaffe diigantino mootimmate gashshootu taqqaati. 

3. “Mootimmate uurrinshsha” yaa seeru mannimma afidhe lallawunni woy wodhotenni 

mootimmate sokkara uurritinonna fiynaansete buichose wo’munni wo’ma woy bocunni 

mootimmatenni gaamanni baajetenni galtanno uurrinshshati. 

4. “Mootimmate loosaasincho” yaa alibiidi zoone mootimmate uurrinshshubba giddo 

uurrinshunni woyi yannate geeshshira qaxarame woyi gaamame loosanni keeshshinoho. 

5. “Gaamooshshe” yaa mitte mootimmate uurrinshara loosanno loosaasincho loosu deeranna 

damooza amadino garinni woy loosaasinchu sumumenni woffi yiino loosu deerininna 

damoozinni wole mootimmate uurrinshshara gaamame loosanno gede assate. 

6. “Labanno sektre” yaa seerunni uyinonni sokanni mimito labanno albi zooneranna 

qoqqowoho heedhanno mootimmate uurrinshshaati. 



     Affini Gaazeexa    Kiiro … Maaja 15, 2012 M.D                      አፊኒ ጋዜጣ   ቁጥር … ሐምሌ ፲፭ ቀን ፳፻፲፪ ዓ.ም     

3 

7. “Biiro” woy “Biirote sooreessa” yaa aantessa garinni Dagitte Owaantenna Mannu Jiro 

Latishshi biirotinna sooreessaseeti. 

3. Koo-teemmate Xawishsha 

Tenne wodho giddo mitte koo-teemmanni xawinsoonni hedo wole koo-teemmano hanqaffanno.  

 

4. Jeefishshu Mami-geeshsha 

1. Tini wodho albiidi zoone mootimmate uurrinshshubba giddo heedhanno mootimmate 

loosaasine haarotenni uurritino qoqqowu mereershi sektere uurrinshshubara Umi yannara 

calla yannate geeshshira gaamooshshe jeefisate loosu aana hossannoha ikkanno. 

2. Tini wodho mootimmate loosaasine gashshootu lallawinni galtanonna lallawu gobaanni 

ikkino addi seerinni galtanno mootimmate uurrinshshara loosaanno loosaasine gaamate 

loosu aana hossanno. 

3. Kunni quwi cinaanchu quwi 2 iima woronnihu noo gedeenni heerenna addi seerinni 

galtanno uurrinshubbara hexxo jeefisiisanno loosaasine addi seerinni woronni 

amanyootinninna bisinni gaamantara dandiitanno. 

 

5. Gaamooshshe Jeefisa Lainohunni 

1. Albiidi zoonera loossanni keeshshitu mootimmate loosaasine amaddino loosu deerrinna 

damoozinni qoqqowu mereerishira kalaqantino labanno sektere uurrinshshubbara 

dhaaddotenni gaamantannoha ikkanno. 

2. Kunni quwi cinaanchchu quwi 1 te iima worroonni garinni assinanni gaamooshshinni mitte 

labanno sektre uurrinshsha giddo madawe ajjannoha ikkiro gaamantukkinni gattanno 

loosaasine Dagitte Owaantenna Mannu Jiro Latishshi Biiro widoonni woloota 

uurrinshshubbara gaammanniha ikkanno.Tittiro biddissunni gumullanni. 

3. Gaamooshshe assinannihu Dagitte Owaantenna Mannu Jiro Latishshi Biironni keenante 

deerra gumulleenna yannate geeshshira manna gaamate fajjinoonni madabbara calla 

ikkanno.  

4. Kunni quwi cinaanchchu quwi 1 worroonnihu noo gedeenni heereenna albiidi zoonera 

heedhanno labanno sektre gobaanni ikkitinonna qoqqowaho haarotenni uurritino 

mootimmate uurrinshara hasiisanno mannu wolqa qaxaratenni, soorrishshunni, deerra 

lossatenninna argetenni loosiisa dandiinanni.  

6. Gaamooshshu Komite Uurrisa Lainohunni  

Qoqqowu mereershshi mootimmate uurrinshshubbara gaamooshshu looso jeefisate yannate 

geeshshi gaamooshshu komite mitte mittente uurrinsha giddo tenne wodhonni uurritino. 

Tittirshsha biddissunni murranni. 

7. Koffeenyanna Kado Lainohunni 

1. Tenne wodho garinni assinanni gaamooshshi gumulo kaiminni kalaqamanno koffeenya 

buuxate looso loossanno yannate geeshshi komite mitte mittente qoqqowu mereershi 

uurrinshubba giddo tenne wodhonni uurritino. Tittirshsha biddissunni murranni. 

2. Kunni quwi cinaanchchu quwi 1 garinni uurritino komite uyiitino gumulonni koffi yaannohu 

shiqishiranno kado la’’anno komite Dagitte Owaantenna Mannu Jiro Latishi Biiro hundaanni 

galtannota ikkite tenne wodhonni uurritino. Tittirshsha biddissunni murranni. 

3. Kunni quwi cinaanchu quwi 2 garinni uurritino komite uyitanno gumulo gaamooshshu hajo 

lainohunni goofimarchunita ikkitanno.  

 

8. Biddissa Fushsha Lainohunni  

  Tenne wodho loosu aana hosiisatenna gumulate biiro hasiisanno biddissa fushshitara 

dandiitanno. 

 

9. Gumulamaanchchimma Heedhannosikki Seeranna Assoote 

Tenne wodho ledo kiphi yaanno aye seeri woyi assooti tenne wodhonni hanqafantino hajubba 

lainohunni gumulamaanchchimma dinosi. 

  

10. Wodho Kaajjitanno Yanna Lainohunni  

 Tini wodho jeefisiisaanote amaale mininni gumulantu barrinni hanaffe kaajjitinote. 

                             

Hawaasa, Maaja 15, 2012 M.D  

Desta Ledamo 

Sidaamu Dagoomu Qoqqowi Mootimma Pirezidaanticha     


